
Psikologi Pendidikan adalah salah satu cabang ilmu psikologi yang 
mengkaji secara saintifi k tentang tingkah laku manusia dalam proses 

pengajaran dan pembelajaran. Antara aspek utama yang menjadi kajian 
bidang Psikologi Pendidikan ialah teori perkembangan, teori pembelajaran 
proses pembelajaran, gaya pembelajaran, perbezaan individu dan tingkah 
laku bermasalah.

Sistem pendidikan hari ini sangat kompleks dan menuju ke arah  
Revolusi Perindustrian 4.0 menyebabkan tidak wujud satu pendekatan 
pembelajaran unggul yang berfungsi untuk semua murid. Justeru, ilmu 
psikologi pendidikan ini amat penting untuk membantu guru merancang 
pengajaran dan pembelajaran mengikut keperluan dan kebolehan murid. 
Di samping itu, ilmu dalam bidang ini juga amat diperlukan oleh seorang 
guru untuk memahami tingkah laku murid supaya guru dapat mencegah 
masalah disiplin yang tidak diingini berlaku dalam bilik darjah. 

Oleh itu, buku ini dihasilkan sebagai sumber rujukan bagi pelajar 
yang mengikuti bidang perguruan di pusat pengajian tinggi agar dapat 
memahami bidang Psikologi Pendidikan dan mengaplikasikan ilmu ini 
dalam proses pengajaran. Selain itu, buku ini juga boleh dijadikan sumber 
rujukan penting oleh para guru di sekolah untuk memahami tingkah laku 
murid dan membuat persediaan mengajar yang bersesuaian dengan 
kebolehan dan kehendak murid.

Pada amnya, buku ini ditulis dalam tujuh bab. Dalam Bab 1, penulis 
membincangkan konsep asas psikologi dan psikologi pendidikan. Bab 2 pula 
menjelaskan teori perkembangan sosioemosi, kognitif dan moral. Aspek 
kepelbagaian individu dibincangkan dalam Bab 3. Bab 4 membincangkan 
tentang teori pembelajaran behaviorisme dan kognitif. Dalam Bab 5 
penulis menjelaskan konsep motivasi intrinsik dan ekstrinsik. Penulis 
turut mengupas aspek pendekatan pemprosesan maklumat kognitif dan 
pengajaran dalam Bab 6. Bab 7 pula menjelaskan aspek pengajaran efektif 
dan pengurusan kelas. Keseluruhan perbincangan dalam buku ini akan 
dirumuskan dalam Bab 8.

Semasa menyiapkan buku ini, banyak pihak yang telah memberi 
bantuan. Oleh itu, kami ingin merakamkan setinggi-tinggi penghargaan 
kepada Penerbit UMS yang sudi membantu menerbitkan buku ini. Ucapan 

penghargaan khas ditujukan khas kepada Puan Ainun Jamil, Puan Rosalind 
Ganis dan Puan Alecia Angati yang banyak menyumbangkan tenaga dan 
masa untuk menjayakan penerbitan buku ini. Ribuan terima kasih juga 
diucapkan kepada Encik Jasman bin Bandar atas bantuan dalam membuat 
pembetulan pruf. Tanpa bantuan mereka, kami yakin agak sukar untuk 
menghasilkan buku ini. Akhir sekali, sebarang kekurangan sama ada pada 
fakta, bahasa atau persembahan adalah kerana kelemahan pihak kami.

Sekian terima kasih.

